
Pu e- ri- He bræ o- rum,- por tan- tes- ra mos- o - li va- rum,- ob vi- a- ve- runt- Do mi- no,-

cla man- tes- et di cen- tes:- Ho san- na- in ex cel- sis.-

&
b

º º º º

Dominica in Palmis de Passione Domini
273. PUERI HEBRÆORUM

Bijtë e Hebrenjve
me degë ulliri në duar
i dolën para Krishtit Zot 
duke bërtitur dhe duke thënë: 
Hosana në lartësitë qiellore. 

Psalmi 23 (24)

E Zotit është toka dhe gjithçka ajo ka, * 
rruzulli mbarë e të gjithë banorët e tij. 

Ai vetë e themeloi mbi dete, *
dhe e bëri të qëndrueshme mbi lumenj. 

Kush do të ngjitet mbi malin e Zotit *
e kush do të qëndrojë në vendin e tij të shenjtë? 

Ai që duart i ka të pafajshme e zemrën të pastër, +
ai që nuk e drejtoi shpirtin e vet në kotësi, *
ai që nuk betohet në gënjeshtër. 

Ky do ta marrë bekimin prej Zotit, *
shfajësimin e Hyjit, Shëlbuesit të vet.
 
E tillë është breznia e atyre që kërkojnë Zotin, *
e atyre që kërkojnë fytyrën e Hyjit të Jakobit. 

“Lartësoni, o dyer, ballnikët tuaj! +
Lartësohuni, o dyer të amshueshme, *
që të hyjë Mbreti i lavdisë”! 

Kush është ky Mbreti i lavdisë? +
Zoti, i Forti, Ngadhënjyesi! *
Zoti, Ngadhënjyes në luftë! 

Lartësoni, o dyer, ballnikët tuaj, +
lartësohuni, o dyer të amshueshme, *
që të hyjë Mbreti i lavdisë! 

“E kush është ky Mbreti i lavdisë? *
Ai, Zoti i Ushtrive,
 ai vetë është Mbreti i lavdisë”! 

